
Mkataba wa Haki, Majukumu, na Kanuni za 
Mpango wa Msaada wa Kifedha kwa Wakimbizi (RCA)

Rules, Rights, and Responsibilities Agreement
Fomu hii lazima ikamilishwe wakati wa miadi ya mwanzo ya RCA, ambayo ni lazima ifanyike ndani ya siku tano za kazi tangu shirika lililotajwa hapa chini lipokee Fomu ya Usajili ya W-2 na Programu Zingine Husika (DCF Fomu 14880). Taarifa zako binafsi zinaweza kutumika kwa madhumuni mengine ya kisheria [Privacy Law, s. 15.04(1)(m), Wisconsin Statutes].

RCA ni msaada wa muda unaotolewa ili kusaidia unapotafuta ajira. Kwa kusaini hapa chini, unathibitisha kuwa umeelewa na unakubali masharti yafuatayo:
Sheria na Majukumu ya Mpokeaji wa RCA: 
1. TOA TAARIFA YA MABADILIKO: Mpokeaji wa RCA lazima amjulishe msimamizi wa kesi wa W-2 (FEP) kuhusu mabadiliko yoyote ya hali yake ndani ya siku 10 za kalenda. Mabadiliko yanayopaswa kuripotiwa ni pamoja na: 
a. Mabadiliko ya kipato (kwa mfano, kuanza kazi, kupata msaada mwingine wa kifedha, au mapato mengine yoyote)
b. Mabadiliko ya hali ya uhamiaji 
c. Kusajiliwa katika elimu ya juu ya muda wote (yaani baada ya shule ya upili) 
d. Kubadilisha anwani au nambari ya simu 
e. Mabadiliko ya hali ya msamaha (kama vile ujauzito, kuidhinishwa kwa SSI/SSDI, ruhusa ya kazi, au kuwa chini ya miaka 16)
2. HUDHURIA MIAIDI: Mpokeaji wa RCA anapaswa kuhudhuria miadi ifuatayo na msimamizi wake wa kesi wa W-2 (FEP): 
a. Miadi ya awali ya usajili (inayofanyika kwa sasa wakati wa kujaza fomu hii) 
b. Tathmini ya Hali ya Ustahiki baada ya siku 30 (katika siku ya 28 hadi 35 tangu tarehe ya usajili wa awali)

3. JISAJILI KATIKA HUDUMA ZA AJIRA: Mpokeaji wa RCA lazima ajisajili katika programu ya ajira katika shirika alilopangiwa (lililotajwa mwishoni mwa fomu hii) na kushirikiana na shirika hilo kuunda Mpango wa Kuajirika.
4. KUBALI OFA ZA KAZI: Mpokeaji wa RCA anapaswa kukubali kazi zinazofaa, kuhudhuria usaili ulioratibiwa na wafanyakazi wa shirika la W-2, na haruhusiwi kuacha kazi bila sababu ya msingi. 
5. OMBA MSAADA WA SSI: Mpokeaji wa RCA anayesema kuwa hali ya kiafya au hali nyingine yoyote inamzuia kufanya kazi lazima awasilishe ombi la Mapato ya Usaidizi wa Ziada (SSI). 
6. TOA TAARIFA ZA KWELI: Mpokeaji wa RCA anapaswa kutoa taarifa sahihi na za kweli zinazohitajika kwa usindikaji wa kesi ndani ya siku 7 za kazi tangu ombi lifanywe.
Endapo mpokeaji wa RCA hatatii sheria zilizoelezwa hapo juu, afisa kutoka shirika lililotajwa anaweza kuamua kutoa adhabu dhidi ya kesi hiyo. Katika mpango wa RCA, adhabu inamaanisha kusimamisha au kupunguza malipo kwa kipindi maalum cha miezi mitatu. Afisa ataamua katika mwezi unaofuata kama sababu ya adhabu imetatuliwa au kama adhabu nyingine inapaswa kutolewa. Kumbuka kwamba ikiwa mpokeaji wa RCA hatahudhuria miadi fulani, hatatozwa adhabu kwa kutokuhudhuria miadi hiyo, lakini afisa atatumia ushahidi bora uliopo kuamua kama mpokeaji huyo bado anastahiki kupokea malipo ya RCA. Ikiwa mpokeaji hatakuwepo, taarifa itakayopatikana kwa afisa itakuwa chache zaidi. Ikiwa taarifa yoyote itakayowasilishwa au kugunduliwa na afisa wa RCA itaonyesha kuwa kesi hiyo haistahili tena kupokea msaada wa RCA, kesi inaweza kufungwa.. 
Haki za Mpokeaji wa RCA:
Wapokeaji wa RCA wana haki ya kupatiwa kazi au shughuli za ajira ambazo ni za haki na wanaweza kuzitekeleza mara kwa mara. Hii inamaanisha kuwa shughuli hizo ni ndani ya uwezo wao wa kimwili na kiakili. Wana haki ya kazi inayohitaji muda wa kusafiri kwenda na kurudi nyumbani usiozidi masaa mawili kwa kawaida (hii haijumuishi muda wa kusafirisha mtoto kwenda au kutoka kituo cha kulelea watoto). Wana haki ya kazi au majukumu yanayotekelezwa katika mazingira salama na yanayozingatia viwango vya afya ya jamii. Wana haki ya ajira au shughuli zinazotolewa bila ubaguzi wa aina yoyote. Wana haki ya kulipwa ujira ambao hauko chini ya kiwango cha chini cha mshahara unaokubalika kisheria, na si chini ya kiwango kinacholipwa kwa kazi zinazofanana. Wana haki ya kufanya kazi kwa masaa ya kila siku na ya kila wiki ambayo hayaendi zaidi ya yale yanayokubalika kwa kazi ya aina hiyo. Wana haki ya kukataa kazi kama nafasi hiyo iliachwa wazi kwa sababu ya mgomo au mzozo mwingine, au kama kazi hiyo inapingana na mkataba wa chama cha wafanyakazi ambacho wao ni wanachama wake. Mpokeaji wa RCA ana haki ya kupinga uamuzi wowote usiofaa uliotolewa kuhusu kesi yake, kwa kuwasiliana kwanza na afisa katika shirika lililotajwa hapo juu, na kisha kuomba Usikilizaji wa Haki endapo mgogoro huo hautatatuliwa kwa njia nyingine.
Mahitaji ya Huduma za Ajira na Mpango wa Kuajirika:
Mpokeaji wa RCA anapaswa kushiriki katika huduma za ajira katika shirika lililoidhinishwa. Orodha ya mashirika haya inapatikana kwenye kifungu cha 5.4.7.1 cha Mwongozo wa Sera wa Idara ya Wakimbizi (BRP). Shirika ambalo mpokeaji huyu atapangiwa limetajwa hapa chini. Ni jukumu la mpokeaji wa RCA kujisajili na kushiriki kikamilifu katika huduma hizo, ikiwa ni pamoja na kuandaa Mpango wa Kuajirika. Kukamilika kwa shughuli hizo kuthibitishwa na afisa wakati wa Tathmini ya Ustahiki ya Siku ya 30. 

Sahihi yangu hapa chini inaonyesha kwamba nimeelewa haki na majukumu yangu katika mpango wa RCA, ikijumuisha wajibu wangu wa kushiriki katika huduma za ajira zilizotajwa hapo juu. Haki na majukumu haya yameelezewa kwangu kwa lugha ninayoielewa, aidha kwa maandishi au kwa maelezo ya mkalimani.

